OFRENDA QUE FAI O ALCALDE-PRESIDENTE DA MOI NOBRE,
MOI LEAL E FIDELISIMA CIDADE DE SANTIAGO DE COMPOSTELA,
COMO DELEGADO DO ANTIGO REINO DE GALICIA, ANTE O TRONO

DE XESUS SACRAMENTADO, NA SANTA CATEDRAL DE LUGO,

NO DOMINGO DA OITAVA DO CORPUS CHRISTI
DO ANO DO SENOR DO DOUS MIL OITO



Correspondeme hoxe, como Alcalde da Moi Nobre, Moi Leal e Fidelisima
Cidade de Santiago, a Compostela de todos os Camifios, ideal de todos os
camifiantes peregrinos, renovar o voto sincero, comprometido e esperanzado
gue en nome e representacion das cidades do Antigo Reino de Galicia vos

rende o pobo galego.

Sete anos despois da mifia primeira presenza nesta ofrenda, regreso a esta
Santa Catedral cumprindo coa tradicion pola que dou voz aos cidadans
vecifios de A Corufia e de Ourense, de Mondofiedo e Betanzos, de Tui, de

Compostela e mais da benquerida cidade de Lugo.

Desde hai tres séculos, esta ofrenda simboliza a beatitude, a xenerosidade e
0s anceios de todos os galegos e galegas nun acto de unién e solidariedade
entre traballadores do campo e da cidade, pequenos e maiores e nacidos

nesta terra fértil e prédiga ou chegados doutras partes do mundo.

Hai trescentos anos achegabamonos a ti, Sefior, cunha pequena axuda para
sufragar os gastos de iluminacion. Cumprindo con este ritual ratificamos o
respecto & nosa propia historia reafirmando o noso voto cun elo que abraza

aos nosOos antergos e nos une coas xeracions futuras.

Aqueles que temos a honra e a responsabilidade de administrar o goberno de
vilas e cidades, pedimosche, sefior Xesus que nunca deixemos de responder
as necesidades e aspiracibns do pobo ao que servimos. E prendida
simbolicamente a chama daquela luz, pregamos porque o facho da xustiza
ilumine con forza a humanidade enteira para que a paz chegue a todos os
recunchos do planeta, porque sabemos que precisa dun esforzo e dunha
ilusion constante que a dura realidade cotidA se empefia en facernos

esmorecer.



Hoxe ratificamos en Lugo os vinculos que lucenses e compostelans
mantiveron ao longo da historia, e expresamos a alegria porque estas duas
cidades milenarias, que tanto se parecen entre si, comparten unha ruta
sagrada e profana e son cofiecidas alén das suas fronteiras polo seu capital

cultural e humano.

As Murallas de Lugo, a cidade de Santiago e o propio Camifio de Santiago
forman xa parte do patrimonio de toda a humanidade, e son parte esencial da
iconografia de Galicia. Neste sentido, fago un voto porque a Torre de
Hércules, faro simbolico de Galicia, acade tamén a distincion universal de
Patrimonio da Humanidade, como referencia deste finis terrae reconvertido
en porta do Atlantico, a través da que circulan as ricas enriquecedoras cos

pobos irmans a un e ao outro lado do océano.

Nos ultimos anos Lugo e Compostela estdn mais preto, tefien un mellor
cofiecemento das sUas realidades e traballan para facer que os seus vinculos
sexan cada vez mais fortes. Agardamos poder viaxar, cruzando o corazén de
Galicia, pola nova autovia de union, que axudard a crear unha mellor

articulacion territorial entre a Galicia da costa e a do norte interior.

Quero manifestar nesta ofrenda, como representante da capital galega, do
pobo galego, 0 noso sentir porque un ano Mais, e xa van demasiados, temos
gue denunciar nesta tribuna o terrorismo como unha das mais terribeis lacras
gue soporta a humanidade. Nos ultimos meses asistimos estremecidos a
unha nova matanza de ETA, que segou a vida de dous cidadans libres e
traballadores: o ex-concelleiro de Mondragon Isaias Carrasco e o garda civil
Juan Manuel Pifiol. Queremos compartir 0 noso fondo pesar coas suas
familias. Endexamais cesaremos no empefio de sofiar coa paz e coa xustiza.
E estamos seguros de que o estado de dereito e liberdades vencera sobre a
barbarie.



Tres cuartas partes do planeta que habitamos viven na miseria porque non
tiveron a sorte de nacer no Primeiro Mundo. Desde a Segunda Guerra
Mundial levan mortas en guerras arredor de trinta millons de persoas en todo
o mundo. Hoxe hai conflitos bélicos abertos nos cinco continentes. Mais do
90% dos mortos e feridos son civis e destes, mais da metade son nenos. Asi
mesmo, non podemos deixar de lembrar, que a pesar dos avances na

lexislacion, no noso pais contabilizanse milleiros de casos de maltrato.

Ao longo da historia, e grazas ao progreso, o ser humano logrou vencer
enfermidades como a malaria ou a peste, mais non foi ainda capaz de
erradicar a violencia, que se segue manifestando en forma de racismo,
machismo, indiferenza e desprezo ao sufrimento alleo. Vivimos un cambio de
etapa, mais para afrontar este reto temos que ser capaces de levar a todos
os ambitos da realidade os valores da paz, da tolerancia e do dialogo. Non
podemos quedar impasibles tampouco ante as dificultades da nosa mocidade
a hora de ser independentes, pese aos seus esforzos por estar cada vez
mais preparados, nin ante a desatencidbn coa gue 0S n0OSOS maiores se

atopan cando mais precisan recofiecemento e apoio.

Dicia Nicolas Guillén que “vivir € convivir ou non € nada”. Loitemos, pois, por
vivir xuntos en harmonia e solidaricémonos con aquelas persoas que viven
en situacion de desigualdade e marxinalidade, que vemos no telexornal cada
dia, que chegan & nosa terra coa esperanza dunha vida mellor e que tratan

de sobrevivir en cada recuncho do planeta.

Facemos votos por unha sociedade mellor, por unha Galicia mais prospera e
equilibrada e contamos coa tua proteccion, Sefior XesUs Sacramentado.

lluminanos, Sefior, neste empefio.



